
FEUSEKO BATZAR NAGUSIA
TOLOSAKO GORROTXATEGI

TXOKOLATE MUSEOAN
IZANGO DA

feuseelkartea@gmail.com Farmaburua eta Testu Laburren sariak banatuko dira

www.feuse.eus

EGUNA: 2022ko maiatzaren 22a

LEKUA: Rafa Gorrotxategi txokolate

museoa, Usabal Poligonoa 14, Tolo-

ORDUA: 10:15.

10:30 Batzar Nagusia

11:30 Museora bisita eta txokola-

te dastaketa

13:00 Farmaburua saria eta testu

laburren sarien banaketa

14:00 Bazkaria Segore Jatetxean

(Santa Marina).

Aurtengo Feuseren batzarra Tolosan
Rafa Gorrotxategik duen txokolate mu-

seoan izango da.

Lehenik batzarra ospatuko dugu (10:30)
eta ondoren museora bisita eta txoko-
late dastaketa batetaz gozatzeko auke-
ra izango dugu (11:30-13:00). Amaieran
Farmaburua eta Testu Laburren sariak
banatuko ditugu. Ondoren, Santa Mari-

nako Segore jatetxean bazkalduko du-
gu.
Bai museoa baita jatetxea erreserbatu

ahal izateko, ezinbestekoa da apirilaren

30a baino lehen izena ematea.

Horretarako, bidaliguzu email bat zure
izen abizenekin

feuseelkartea@gmail.com helbidera.

Farmaberri

ANIMATU ETA BERTAN IKUSIKO

DUGU ELKAR!



2022KO0 FEUSE SARIA PATXI ARRASATERI
EMANGO ZAIO

Patxi Arrasate (Ondarroa, 1950) farmazialaria eta euskara zalea.
Farmazia ikasketak Granadan egin zituen eta ordundik farmazia
munduari lotuta egon da, Mutrikun farmazia eduki eta Gipuzkoa-
ko lkuskari ere izan bait zen. Aurten, Farmazialari Euskaldunen

Elkartearen saria, FEUSE saria, jasoko du.

Ez da erraza bere ibilbidea orri gutxi batzuetan laburbiltzea, baina

saiatuko gara, ZORIONAK PATXI!

1950, Ondarroa

1994: Gipuzkoatik hasita, 1995: Feuse taldea sortu zen
farmazialari euskaldunen Osasun Lurralde Ordezkaritzan
talde bat osatzeko ideia (Donostia) behin-behineko
sortu zen eta Gipuzkoa, zuzendaritza batzordea osa-
Bizkaia, Araba eta Nafa- tuaz. Patxi Arrasatek lehenda-
rroako farmazialariei tal-  kari postua hartu zuen.Miren
dera batzeko gonbita egin  Fuldainen laguntza ere ezin-
zitzaien. bestekoa izan zen behin behi-

neko batzorde horretan.

1998ko martxoaren 18an, Zuzendaritza 1996ko urtarrilaren 26an, lehenengo Zuzen-

Batzordea berritu zen: Jose Antonio Loidi, daritza Batzordea osatu zen: Patxi Arrasate,
ohorezko lehendakaria; Patxi Arrasate, le- lehendakaria; Pello Iturria, lehendakarior-
hendakaria; Pello Iturria, lehendakariordea; dea; Juan Carlos Aristorena, idazkaria; Elena
Alfredo Garcia Pipaon, idazkaria; Marije Imaz, diruzaina; Marije Atorrasagasti, Eli
Atorrasagasti, diruzaina; Arantxa Garmen- Genua eta Nerea Karral, batzordekideak.

dia, Maite Ibarra eta Nerea Karral, batzor-

dekideak.
“Patxirena izan zen Feuse sortzeko
ideia, eta berak gidatu, proposatu
eta koordinatu zituen elkartearen
2000ko azaroaren 15an, Zuzendatza Batzorde berri bat aukeratu zen. lehen urrats haiek”
Patxik lehendakaritza eta Zuzendaritza Batzordea utzi zuen. Pello ltu-

rria, lehendakaria; Maritere Omaetxebarria, lehendakariordea; Bea
Gaston, idazkaria; Marije Atorrasagasti, diruzaina; Juan Carlos Aristore-
na, Unai Berasategi eta Maria Eugenia Sagardoy, batzordekideak.




1995-2000 BITARTEAN FEUSEK HONAKO LANAK EGIN ZITUEN BESTEAK BESTE

1996

n u ” o«

Lantaldeen sorrera: “parafarmazia”, “dispentsazioa”, “botikagintza”, “mantentze”, “sendabelarrak” eta
“lexikoa”. Guztira 60 bat idazlan bazkideei bidali zitzaizkien eta 2002an argitaratu zuen “Farmazia Hiz-

tegia”-ren zutabeak ziren.

Osasungoa Euskalduntzeko Erakundeak (OEE) Iruiian antolaturiko VI. Osasun Jardunaldietan partaide-

tza.

1997

Farmazia-bulegoetako ordutegia iragartzeko kartelaren argitalpena

Osasungoa Euskalduntzeko Erakundeak (OEE) Gasteizen antolaturiko VII. Osasun Jardunaldietan partai-

detza.

1998

11 bat protokolo idatzi ziren zistitisa, zefaleak, beherakoak, antiazidoak, medikamentu generikoei etab.

buruz.
Farmaberria aldizkariaren sorrera.

Bizkaiko Farmazialarien Elkargoak prestaturiko metadona-programa liburuaren zati baten euskaratzea:
“Farmazietan metadonazko mantentze-programa”. Egileak: Amaia Gantxegi, Alfredo Garcia eta Nora

Uranga; koordinatzailea: Patxi Arrasate.

1998, Feusek osasun-jardunaldiak antolatu zituen Osasun Publikorako Zuzendariordetzan (Nafarroa
ibilbidea 4, Donostia). Hizlariak Pello lturria (medikamentu generikoak, bai ala ez?) eta Ifiaki Arratibel

(kirola, medikamentuak eta dopina).

1999

Feuseren webgunea argitaratu zen

Feusek Bai Euskarari Akordioarekin bat egin zuen, eta Plan Estrategikoaren diseinuan parte hartu zuen.

@)@

2000

Feuse aurkeztu zen Nafarroako eta Euskal Herriko Farmazia Fakultateetako dekanoei.

Ageofar-ren eta Feuse-ren arteko hitzarmena, Ageofarrek bere komunikazioak pixkanaka elebidunak

izateko.

ESKERRIK ASKO PATXI!

FEUSE SARIA




FEUSE TESTU LABURREN 2022K0O EDIZIOAN
SATOA DOMINGO, UNAX LERTXUNDI ETA
GORKA ORIVE IZAN DIRA GARAILE

ORNITORRINKOEIL SAGUZARREI ETA FARMAKOEI BURUZKO ISTORIOA

Ornitorrinko bat Brusy errekaren uretan murgildu zen,
Melbournetik gertu, Australian. Ugaztun erdiurtar
bikainak bere ahate-mokoa zabaldu zuen ibaiaren er-
tzean zeuden intsektu txikiz elikatzeko, goizero bezala.
Baina zerbait ez zihoan ondo. Ez zekien zehazten, baina
haren burmuinean zerbaitek ez zuen behar bezala
funtzionatzen. Iraila zen, hau da, estalaldi-garaia, baina
arrazoi arraroren batengatik, aurten ez zuen estaltzeko
inolako beharrik sentitzen. Zoritxarrez, ez zen egoera
horretan aurkitzen zen bakarra. Izan ere, Yarra ibaiaren
arroko ornitorrinkoen populazioa pixkanaka gainbehera
zetorren, itxuraz ulergaitzak ziren arrazoiengatik. Orni-
torrinkoak ez zekien, ordea, haren habitata inguruko
hiri bateko hondakin-ur guztia garbitzeaz arduratzen

zen araztegi batetik gertu zegoela.

Egun berean, gutxi gorabehera 8.000 km iparralderago,
Asiako hego-ekialdeko eskualde isolatu batean, ferra-
saguzar bat atera zen haitzulotik, gauero bezala, eli-
katzeko. Ekolokalizazioko sistema sofistikatua erabiliz,
intsektu hegalariak zehaztasun handiz detektatzen zi-
tuen, batez ere bere jaki gogokoena zen simaurraren
kakalardoa. A zer nolako oturuntza! Jakina, kiropteroak
ez zekien bizi zen haitzulotik oso gertu behihaztegi bat
jarri berri zutela. Arrazoi bitxi batengatik, harrezkero,
haren organismoan bizi ziren birus asko aldaketa han-
diak jasaten ari ziren. Hilabete batzuk geroago, zientzia-
larientzat ezezaguna zen koronabirusa mundu osoan
barreiatu eta pandemia eragin zuen, eta milioika per-
tsona hil ziren. Zientzialariek uste zuten zoonosiak sa-

guzarretan zuela jatorria, eta, seguru asko, Txinako he-

go-mendebaldeko eskualde batean hasi zela.

TESTU LABURREN SARIA

Bi gertaerek gauza komun bat zuten.

Harrigarria bada ere, ingurumenean medikamentuak
egotearekin lotuta zeuden. Gero eta mundu kutsa-
tuagoan bizi gara. Zenbait konposatu kimikok
(hidrokarburo aromatikoak, metal astunak, etab.ek)
eragindako kutsadura-arazoak aski ezagunak dira, eta
konposatu horien presentzia ingurumenean araututa
dago. Hala ere, azken hamarkadetan hasi dira oso kon-
tuan hartzen kutsatzaile izendatu berriak deritzenak.
Kutsatzaile horiek aldez aurretik ezezagunak edo
kutsatzailetzat hartzen ez direnak dira. Horien pre-
sentzia ingurumenean ez da zertan berria izan behar;
berria dena da ingurumenena daudenean izan dezake-
ten inpaktuarekiko kezka. Horien artean, farmakoek
sortzen dute kezka handiena. Medikamentuen bizi-
zikloak dituen etapa guztiak (ekoizpena, kontsumoa eta
hondakinen kudeaketa) ingurumenera sartzeko bide
edo ate izan daitezke. Orohar, farmakoak ingurumene-
ra sartzeko aterik garrantzitsuena etxeko, ospitaleko,
industriako eta nekazaritza edo abeltzaintzako honda-

kin-urak dira.




Gainera, gaur egungo hondakin-ur araztegiak ez daude
berariaz diseinatuta botikak kentzeko; beraz, horiek ia
ingurumen-matrize guztietara iristen dira, baita iturriko
uretara ere. Farmakoak kontzentrazio baxuetan eragin
farmakologikoak izateko diseinatuta daudenez, mikro-
organismoetan, floran eta faunan eragin ekotoxikologi-
koak sortzeko gai dira. Kontuan hartu behar da diana
farmakologiko asko filogenetikoki oso kontserbatuta

daudela.

Berriki egindako ikerketen arabera, zenbait farmako
sare trofikoaren bidez biometatzen dira, eta inguruan
baino askoz kontzentrazio handiagoa izan dezakete
ehunetan. Zehazki, Melbourneko 5 ibaitan egindako
ikerketa baten arabera, ornitorrinkoek eta amuarrainek
beren dieta intsektiboaren bidez ikerketan aztertutako
84 farmakoetatik 66 metatzen zituzten. Intsektu-larbek
gainazaleko uretan zeuden botika jakin batzuk biome-
tatzen zituzten, eta farmako horiek animalietara pasa-
tzen ziren hauek intsektuak jaterakoan. Botika batzuen
kontzentrazioa 25.000 aldiz handiagoa zen intsektuetan
ibaiko uretan baino. Harrigarria bada ere, ikertzaileek
zenbatetsi zuten, antidepresiboen kasuan, ornitorrinko-
ek gizakien eguneroko dosien erdia bezainbesteko kan-
titatea jasotzen zutela. Antidepresiboek libidoaren aur-
kako efektua eragiten dute gizakiengan . Izan ere, sero-
toninaren birkaptazioaren inhibitzaile selektibo bat ere
badago (dapoxetina), eiakulazio goiztiarrerako merka-

turatua, efektu hori aprobetxatuz.

Zientzialariek pentsatzen dute ornitorrinkoen populazi-
oaren gainbeheraren arrazoia, neurri batean behintzat,
antidepresiboak oharkabean hartzea dela, dietaren bi-

dez.

Eta biometatze-prozesu hori ez da ur-ingurunera mu-
gatzen. Dofianako parkean egindako ikerketa batek
erakutsi du simaurraren kakalardoek beren ehunetan
metatzen dutela ibermektina, abeltzaintzan erabiltzen
den espektro zabaleko antiparasitario endektozida. Ja-
kina da ibermektina toxikoa dela kakalardoentzat, eta
haiek simaurra prozesatzeko ardura dutenez, farmako
horren eraginpean, lurzoruaren ezaugarriak aldatzen
dira. Bestalde, ferra-saguzar batzuen dieta gogokoena
simaurraren kakalardoak dira. Gainera, kontuan hartu
behar da ibermektinak birusaren kontrako jarduera
duela baita ere, eta horregatik saiatu da COVID-19rako
erabiltzen. Zientzialariek oraindik ez dute ondo ulertzen
zer gertatzen den, baina saguzar intsektujaleek beren
organismoan ibermektina eta/edo beste antibiral
batzuk nahiz beste botika asko metatuko balituzte? Zer
ondorio izan ditzake horrek zoonosi berrien agerpe-

nean?

Basque Sustainable Pharmacy proiektuaren bidez gure
aletxoa jarri nahi dugu, farmakokutsaduraren aurkako

borrokan laguntzeko.

= Richmond EK, Rosi EJ, Walters DM, Fick J, Hamil-
ton SK, Brodin T, Sundelin A, Grace MR. A diverse
suite of pharmaceuticals contaminates stream
and riparian food webs. Nat Commun. 2018 Nov

6;9(1):4491. doi: 10.1038/s41467-018- 06822-w.

= Orive G, Lertxundi U. Virus, bats and drugs. Rev
Environ Health. 2020 Aug 24;35(4):301-302. doi:
10.1515/reveh-2020-0083.

Saioa Domingo, Unax Lertxundi eta Gorka Orive

SENDABELARRAK: INDIKAZIO FARMAZEUTIKO ZERBITZUAREN
PROTOKOLOAK

Farmazialarien Elkargo Ofizialen Kontseilu Nagusiak zenbait Sendabelar Sailetako Elkargokideren parte-hartzearekin eta

Arkofarma Laborategien laguntzarekin “Sendabelarrak: Indikazio Farmazeutiko Zerbitzuaren Protokoloak” izeneko ekimena

gauzatu du.

Ekimen berri honek, protokoloen bidez, Farmaziako Fitoterapiaren Dispentsazio eta Indikazio Farmazeutiko Zerbitzuak ba-

teratu nahi ditu. Era berean, sendabelarren dispentsazioan, kalitate-, profenionaltasun- eta barne-estandarrak ezarri nahi

ditu, ebidentzia zientifikoan oinarrituta.

Jarraian, astenia, nekea eta estresa arintzeko protokoloaren laburpena eta egokitzapena doakizu. Protokolo guztiak

“Farmacéuticos” aldizkarian daude, baita Farmazialarien Elkargo Ofizialen Kontseilu Nagusiaren webgunean ere.

KOLESTEROL-MAILAK IGOTZEAREKIN LOTURIKO ASALDURAK

Pello Iturria Sarasibarrek itzulia

Definizioa
Kolesterol-maila altuak arazo koronarioekin lotzen dira.
Faktore hereditario eta dietetikoek eragiten dute igoera,

baita jarduera fisikoarekin loturiko beste zenbait faktorek

ere.

Nahasmendu horiek saihesteko, garrantzitsua da lehen
tratamendu-mailan arreta jartzea; hau da, ohitura diete-
tiko osasuntsuak, pisuaren kontrola eta jarduera fisiko
moderatua erregulartasunez egitea.

Sintomen identifikazioa

o 200 mg/dl inguruko kolesterol-balioak.

o Xantomak (koipe-metaketak azalaren azpitik).

Medikuagana bideratzeko irizpideak

o Odol-analisia 200 mg/dl-tik gorako kolesterol-

balioekin.
. Gaixotasun koronarioa.
o Bi arrisku-faktore edo gehiago izatea: hipertentsio

arteriala, obesitatea, hipergluzemia eta/edo taba-

kismoa.

EUSKARAZKO ARTIKULVAK

Ebaluazioa

o Eraginkortasunik gabe egindako aurretiazko ekin-
tzak.

o Kolesterola igotzea eragin dezaketen beste me-

dikamentu batzuk: kortikoideak, progestagenoak,
erretinoideak, anabolizatzaileak, karbamazepina,

fenobarbitala, ziklosporina...
. Alergiak

. Haurdunaldia/edoskitzaroa




BARATXURIA ARROZ-LEGAMIA GORRIA

Allium sativum L. Eleutherococcus senticosus (Rupr. et Maxim.) Maxim.

Droga begetala: erraboila. Droga begetala: arroz gorrian hazten den Monas-

Osagai nagusiak: aliina (alizina bilakatzen dena). cus purpureus legamia.

Indikazioa: aterosklerosia prebenitzeko laguntzai- Osagai nagusiak: monakolinak, batez ere mona-

lea. kolina K.

Posologia EMA: 300 eta 750 bitartean mg/dosi Gaur egun, elikadura-osagarri gisa baimenduta
(900-1380 mg/egun), 3-5 hartualditan. dago, Araudiak (EB, Europar Batasuna) 432/2012

o ) . ) . adierazpen baimendua ezartzen baitu: “arroz-
Kontraindikazioak: substantzia aktiboarekiko hi-

legamia  gorriaren K  monakolinak  odol-

persentikortasuna.
kolesterolaren maila normalak mantentzen lagu-

Arreta-neurriak:  baratxuri-prestakinak  kontu ntzen du. Adierazpen honek egunero 10 mg K

handiz erabili behar dira ahotiko koagulazioaren

monakolina ematen duten elikadura-

aurkako terapiaren eta/edo plaketa antiagregat- osagarrietarako baino ez du balio.

zaile terapiaren pean dauden pazienteekin, odol-

L . Arreta-neurriak: 2019/1901 Araudiak Monascus
jario-denborak areagotu baititzakete.

purpureus legamia gorriz hartzitutako arrozez

Haurdunaldian eta edoskitzaroan ez da sendabe- . . . .
egindako elikadura-osagarrietan, gehienez ere,

lar horien segurtasuna ezarri. 100 mikrogramo/kg zitrinaren edukia ezartzen du.
Kontrako erreakzioak: arnasketa kiratsa edo
gorputz-usaina, sabeleko mina, hantura, flatulen-
tzia, anorexia. Erreakzio alergikoak, hala nola uki-
pen-dermatitisa, konjuntibitisa, errinitisa edo

bronkoespasmoak, batzuetan larriak. Buruko mi-

na, zorabioak eta izerdi ugari. Odoljarioa.

EUSKARAZKO ARTIKULUVAK



ISPAGULA

Plantago ovata Forssk.
Droga begetala: kutikula.
Osagai nagusiak: zelulosa eta % 20-30 muzilagoak.

Indikazioa: Idorreria kasuetan, zuntz gehiago hartzea gomendatzen den pazienteak;

baita dietetan ere, hiperkolesterolemia dagoenean.
Posologia EMA: 10 g/egun, 2-3 hartualditan banatuta.

Berariazko posologia AEMPS-ren fitxa teknikoaren arabera: 7-20 g egunero, 2-3 har-

tualditan banatuta.

Propietate farmakodinamikoak: Saiakuntza kliniko batzuek erakusten dute hiper-
kolesterolemia arina edo moderatua duten pazienteen dietari ispagula gehitzeak

odoleko kolesterol-maila jaisten duela.

Kontraindikazioak: Substantzia aktiboarekiko hipersentikortasuna. Heste-ohituran
bat-bateko aldaketa duten pazienteak. Ondesteko odoljarioa diagnostikatu gabe.
Libratzailea erabili ondoren libratzerik ez izatea. Urdail-hesteetako traktuan kons-
trikzio anormalak dituzten pazienteak. Hesteen paralisia. Megakolona. Irensteko

zailtasunak dituzten pazienteak (disfagia edo hestegorriaren buxadura).

Arreta-neurriak: Ez da gomendatzen 12 urtetik beherakoetan. Haurdunaldiko eta
edoskitzaroko segurtasuna ezarri da. Beste medikamentu batzuk hartu baino ordu

erdi edo ordubete lehenago edo geroago hartu behar da.

Kontrako erreakzioak: Bere zuntz edukia dela eta, flatulentzia ager daiteke, norma-
lean, tratamenduan zehar desagertzen dena. Sabeleko distentsioa, hestegorriko edo
hesteetako buxadura eta inpaktazio fekala izateko arriskua dago, batez ere likido

nahikorik gabe irensten bada.




